
Түйін. Бұл тақырыптың маңыздылығы қазіргі кездегі әлем болып COVID-19 пандемиясына қарсы кү-
ресіп жатқанда орасан зор. Пандемия басталған уақыттан бері әлем бойынша жүз мыңдаған ме-
дицина қызмерткері өмірден өтті.  Бүкіләлемдік денсаулық сақтау ұйымының ақпараты бойынша 
көптеген елдерде медицина қызметкерлері жалпы халықтың 3%-дан аз бөлігін құрайды, жалпы ал-
ғанда статистика бойынша  COVID-19 жұқтырғандардың 14 % медицина қызметкерлерінің үлесі-
не тиесілі. Пандемия медицина қызметкерлерінің физикалық денсаулығына ғана қауіп төндіріп қой-
мады, сонымен қоса тұрақты жұмыс уақытының болмаумен, жұмыс жүктемесінің артуымен, от-
басынан бөлінуімен, әрбір минут сайын өміріне қауіп төнуіне байланысты қатты психологиялық 
соққы болып тигені де анық. Медицина қызметкерлерінің вирусты жұқтыру қаупі өте жоғары, се-
бебі олар алдыңғы шепте вируспен күресуде. Осыған байланысты 2021 жылдың 17 қырқүйек күні 
«Бүкіләлемдік пациенттердің қауіпсіздігін қорғау» күніне арналған жиында Бүкіләлемдік денсаулық 
сақтау ұйымы (БДСҰ) «Медициналық қызметкерлердің қауіпсіздігі туралы» Хартия қабылданғанын 
жария етті. Сондықтан да медициналық қызметкерлер арасындағы ауру жұқтыру мен өлім-жітім-
ді азайту үшін инфекциялық стацинарлардағы қауіпсіздікті одан әрі жетілдіру бүгінгі сәтте Ден-
саулық сақтау жүйесіндегі басты мәселелердің бірі болып қала береді. Себебі медицина қызмет-
керлерінің ауру  және өлім көрсеткішінің жоғары болуы Денсаулық сақтау жүйесінің берілітін баға.
Түйінді сөздер: COVID-19, SARS-CoV-2, медициналық қызметкерлер, вирус жұқтыру, медициналық 
қызметкерлер арасындағы өлім көрсеткіші, Қазақстан, Қытай, Италия.

МЕДИЦИНАЛЫҚ ПЕРСОНАЛДАР АРАСЫНДАҒЫ SARS-COV-2 ВИРУСЫН 

ПОКАЗАТЕЛИ СМЕРТНОСТИ И ИНФИЦИРОВАНИЯ 

ВИРУСОМ SARS-COV-2 СРЕДИ МЕДИЦИНСКОГО 

ПЕРСОНАЛА В КАЗАХСТАНЕ И СТРАНАХ 

МИРА ВО ВРЕМЯ ПАНДЕМИИ COVID-19

Резюме: В сфере здравоохранения во избежание стагнации во 

время пандемии необходимо максимально обезопасить меди-

цинский персонал и проводить большое количество профилак-

тических мероприятий. Как доказано во многих научных статьях, 

главной мерой защиты медицинских работников от заражения и 

смерти является не только полное и своевременное обеспечение 

средствами индивидуальной защиты, но и подготовка специаль-

ных специалистов, которые научат, как правильно их применять.

Ключевые слова: COVID-19, SARS-CoV-2, медицинский пер-

сонал, заражение вирусом, показатель смертности среди меди-

цинских работников, Казахстан, Китай, Италия.

MORTALITY RATES AND INFECTION WITH THE SARS-COV-2 

VIRUS AMONG MEDICAL PERSONNEL IN KAZAKHSTAN AND 

AROUND THE WORLD DURING THE COVID-19 PANDEMIC

Resume: In the healthcare sector, in order to avoid stagnation during 

a pandemic, it is necessary to protect medical personnel as much as 

possible and carry out a large number of preventive measures. As 

proved in many scientific articles, the main measure to protect med-

ical workers from infection and death is not only the full and timely 

provision of personal protective equipment, but also the training of 

special specialists who will teach how to use them correctly.

Keywords: COVID-19, SARS-CoV-2, medical personnel, virus infec-

Кіріспе
SARS-CoV-2 инфекциясы немесе COVID-19 (коронави-
рус ауруы-19) 2019 жылдың желтоқсан айында алғаш рет 
Қытай Халық Республикасының Ухань қаласында тіркел-
ді. Қытайдан тыс әлемге тез таралуына байланысты Бү-
кіләлемдік Денсаулық Сақтау Ұйымының (БДСҰ) бас ди-
ректоры Тедрос Аданом Гебреисус 2020 жылдың 11 нау-
рызында CОVID-19ды «пандемия» деп жариялады [2]. 
SARS-Cov-2 адамдарда жеңіл дәрежеден ауыр дәреже-
ге дейінгі ауру шақыратын коронавирустар тұқымдасы-
на жататын біртізбекті РНҚ-вирусы. SARS-CoV-2 – бұл 
адамдарда әртүрлі ауру тудырған  229E, NL63, OC43, 
HKU1, MERS-CoV және алдыңғы SARS-CoV коронави-
русынан кейінгі жетінші тіркелген коронавирус [1]. Со-
нымен қатар, геномдарды салыстырмалы зерттеу ке-
зінде 116 мутация анықталды, зерттеуде көрсетілген-
дей мутациялар  SARS-CoV-2 таралуы мен аурлығына 
әсер етеді.  2021 жылғы 1 желтоқсандағы Орталық Еу-
ропа 18:16 сағат уақытымен тіркелген жағдай бойын-
ша БДСҰ ақпаратымен 262 178 403 ПТР тестпен рас-
талған COVID-19 тіркелді, оның ішінде 5 215 745 адам 
қайтыс болды, өлім көрсеткіші 1,9%. 2021 жылғы 30 қа-
рашадағы жағдай бойынша вакцинаның 7 885 790 810 
дозасы енгізілді [3].
Медициналық персоналдар (ары қарай - МП) осындай 
әлемдік кризистің алдыңғы шебінде күресуде, олардың 

алдыңда тұрған басты проблема - тез таралып жатқан 
ауруды физикалық және психикалық қысымға қарамай 
емдеу мен диагностикалау тұрғаны анық [4]. COVID-19 
пандемиясы кезіндегі МП қорғанысын қамтамасыз ету 
барлық елдердің басшылығы мен денсаулық сақтау са-
ласының негізгі бағыты болуы қажет. Себебі, уақыт өте 
келе МП жетіспеушілігі басқа медициналық қызметкер-
лердің шаршауына және симптом белгілері пайда бо-
луына қарамастан бірнеше күн бойы тоқтаусыз жұмыс 
істеуіне алап келеді де вирус жұқтыру қаупі одан әрі жо-
ғарылайды. Бірақ әлі күнге дейін жеке қорғаныс құрал-
дарының жетіспеушілігі немесе оны қолдану ережеле-
рінің дұрыс үйретілмеуі медициналық персоналдардың 
инфекция жұқтыруын және өлім көрсеткішін жоғарыла-
тады. Сол себепті медицина қызметкерлерін қорғау бас-
ты мәселе болып қала беруде. 

Мақаланың мақсаты
Сонымен, бұл жүйелі шолудың басты мақсаты елімізде-
гі және шет елдердегі медициналық персоналдар ара-
сындағы COVID-19 инфекциясын жұқтыру мен өлім көр-
сеткішін бағалау.

Алынған нәтижелер
Қытайдың денсаулық сақтау Ұлттық комиссиясының 
ақпараты бойынша 2020 жылдың 24 ақпанына дейін  

Сүрет 1 – Англияда COVID-19 салдарынан қайтыс болған алдынғы шептегі 
147 медициналық персоналдың пайыздық көрсеткіштері

Сүрет 2 – 2020 жылдың 8 мамырына дейінгі әлем елдеріндегі медициналық персоналдардың COVID-19 жұқтыруы

COVID-19 жұқтырған барлық пациенттердің   4,4% ме-
дициналық қызметкерлер болған [5], 3 сәуірдегі ақпа-
рат бойынша инфекция жұқтырған 3387 персоналдың 
23 қызметкері қайтыс болған [6]. Қайтыс болған 23 қыз-
меткердің орташа жасы 55 жасты құраған (29-72 жас), 
17 ер және 6 әйел адам болған [7]. 
Пандемия басталғаннан бастап 2020 жылдың сәуір айы-
на дейін Бүкіләлемдік денсаулық сақтау ұйымына келіп 
түскен ақпарат бойынша 52 елдің 22073 медициналық 
қызметкерлері коронавирус жұқтырған [8]. 2020 жылдың 
маусым айына дейінгі дерек бойынша әлемдегі инфек-
ция жұқтырған адам санының  7% медициналық қызмет-
керлердің үлесіне тиесілі[9]. Шілде айына дейінгі ста-
тистика бойынша әлемде медициналық қызметкерлер-
дің инфекция жұқтыру дерегі ең көп Италияда тіркел-
ген, яғни 29800 медициналық персонал вирус жұқтыр-
ған, бұл жалпы елдегі барлық коронавирус инфекция-
сының 12 % құрайды[ 10 ].
Италиядағы алғашқы қайтыс болған 100 дәрігердің не-
гізі  Ломбардия (60), Эмилия-Романья (6) и Кампания 
(6) орын алды. 100 дәрігердің  95% ер адамдар. Қай-
тыс болғандардың орташа жасы 69 (48–94) құрады[12].   
2020 жылдың 25 наурыз бен 13 мамыр аралығында Анг-
лияда COVID-19 салдарынан қайтыс болған алдыңғы 
шептегі 147 медициналық персоналдың 19,0% дәрігер-
лер ( n = 28, 10 жалпы тәжірибе дәрігері), медбикелер 
42,9% ( n = 63)  және 38,1% ( n= 56) басқа персоналдар 
құраған (1а сурет). Өлім көрсеткішінің деңгейі 1000 дә-
рігерге 0,15, 1000 медбикеге 0,17 және 1000 басқа да 
медициналық персоналдарға 0,10  құрады, ал жалпы 
халықта 1000 адамға 0,74. 147 адамның 68 (46,3%) ер 
адамдар (1б сурет) және 128-дің  97 (75,8%) европоид-
тық этносқа жатпады. Европоидтық этностың орташа жа-
сы 59,2 жас, европоидтық емес этностың орташа жасы 
54,6 жасты құрады [11].
Басқа мақаладағы дерек бойынша 2020 жылдың 5 сәуі-
ріндегі ақпаратқа сәйкес Италияда 12 252 медқызмет-
кер  SARS-CoV-2 тестіне оң нәтиже берді, бұл Италия-
дағы COVID-19 инфекциясының 10% құрайды, соның 
ішінде 80 дәрігер және  25 медбике қайтыс болды. [13].  
Қазақстанда ресми түрде коронавирус жұқтырған ал-
ғашқы пациент тіркелген уақыттан бері (13 наурыз 2020 
жыл) 2020 жылдың 30 қыркүйегіне дейін 12830 медици-

на қызметкерлері коронавирус инфекциясын жұқтырған, 
жұмыс барысында жұқтырғандар саны 8339 адам, қай-
тыс болғандар саны 182 адам [14].
2020 жылдың 8 мамырына дейінгі ақпарат бойынша 
әлемде 152 888 медициналық қызметкер  COVID-19 жұқ-
тырған, бұл жалпы вирус жұқтырғандардың 3,9% құрай-
ды. Жалпы алғанда 130 мемлекетте  жоқ дегенде 1 ме-
дициналық қызметкер  COVID-19 жұқтырғанын хабар-
лаған [15,16,17,18]. 
2020 жылдың 8 мамырына дейінгі ақпарат бойынша 
әлемде 1413 медициналық қызметкер  COVID-19дан 
қайтыс болған. Бұл әрбір инфекция жұқтырған 100 ме-
дициналық қызметкердің 1% қайтыс болды деген сөз 
және медицина қызметкерлері әлемдегі жылпы қайтыс 
болған 270 426 адамның 0,5% құрайды. Жалпы алған-
да 67 мемлекет жоқ дегенде 1 медициналық қызмет-
кер  COVID-19дан қайтыс болғанын хабарлаған. Вирус 
жұқтырған медициналық қызметкерлердің орташа жасы 
47,3 жас (диапазон: 18–84), оның 71,6% әйелдер құра-
ған. Вирустан қайтыс болған медицина қызметкерлері-
нің отраша жасы 56,2 дас (18-84 жас),оның 29,2% әйел-
дер құраған.
2020 жыдың 8 мамырына дейінгі дерекке сүйенетін бол-
сақ медициналық персоналдардың COVID-19 жұқтыруы 
бойынша Испания алда келеді - 30 663 (әлемдегі вирус 
жұқтырған медициналық қызметкерлердің 20% құрайды), 
ары қарай Италия (23718) және Нидерланды (13884), ал 
2020 жылдың 27 сәуірдегі денсалық сақтау министрлі-
гінің берген ақпараты бойынша Қазақстан Республика-
сында 820 медицина қызметкері COVID-19 жұқтырған, 
бұл вирус жұқтырғандардың жалпы санының 30% құрай-
ды [19] (2 сурет).Өлім көрсеткіші бойынша Италия алда 
келеді – 220 персонал. Жоқ дегенде COVID-19 бойын-
ша өлім көрсеткішінің 10% (медициналық қызметкерлер) 
бес мемлекетке тиесілі: Гайана, Венесуэла, Афганистан, 
Коста-Рика және Қазақстан [15,16,17,18].
2020 жыдың 8 мамырына дейінгі дерек бойынша меди-
циналық персоналдар арасында COVID-19 жұқтыру көр-
сеткіші ең көп Еуропа елдерінде тіркелді (119628, 78,2%), 
ең төмен көрсеткіш Африкада тіркелді (1472, 1,0%). Өлім 
көрсеткіші бойынша да Еуропа елдері алда тұр (712, 50; 
4%), ал Африка елдерінде бұл көрсеткіш төмен деңгей-
де (17, 1,2%)[15,16,17,18] (3 сурет).

Сүрет 3 – Әлемдегі медициналық қызметкерлердің COVID-19 жұқтыру 
көрсеткіші (2020 жылдың 8 мамырына дейінгі ақпарат)

Қорытынды
Медициналық қызметкерлердің инфекция жұқтыру және 
өлім көрсеткіші салыстырмалы түрде алғанда жалпы ха-
лықпен бірдей деңгейде болуда. Көптеген ақпараттар бо-
йынша вирус жұқтыру әйел адамдар арасында көп бол-
ғанымен, өлім көрсеткіші ер адамдарда көп болған. Со-
нымен қатар инфекция жұқтыру медбикелерде көп тара-
ғанымен, өлім көрсеткіші дәрігерлерде жоғарғы пайыз-
ға ие. Жұқтыру және өлім көрсеткіші бойынша жас ша-
масы да орташа немесе егде жастағы адамдар болуы-
на байланысты,осы жастағы медициналық персонал-

дарды қауіптілігі аз орындарға ауыстыру керек, мысал-
ға телемедицина немесе администрациялық қызметтер. 
Денсаулық сақтау саласында пандемия кезінде тоқырау 
болмас үшін медициналық персоналдарды барынша қор-
ғап және профилактикалық шараларды көптеп жүргізу 
керек. Көптеген ғылыми мақалаларда дәлелденгендей 
медицина қызметкерлерін инфекция жұқтырудан және 
өлімнен қорғаудың  ең басты шарасы жеке қорғаныс құ-
ралдарымен толықтай және уақытылы қамтамасыз етіп 
қана қоймай, оны қалай дұрыс қолдану керек екенін үй-
рететін арнайы мамандарды да даярлау қажет.

